
Cyflwyniad

Dylai fod gan holl bobl hyn Cymru yr hawl i fywyd heb eu cam-drin, lle nad oes rhaid gorfodi urddas,
parch ac ymreolaeth gan fframweithiau polisi neu rai deddfwriaethol; maent yn rhan o ffabrig
naturiol y gymdeithas. Yn anffodus nid yw hyn yn wir am bob unigolyn hyn sy’n byw yng Nghymru, ac
mae’r dystiolaeth yn dangos bod miloedd o bobl hyn ledled Cymru’n dioddef o driniaeth ymosodol.

Cafodd cam-drinpobl hyn ei ddiffinio fel: “treisio hawliau dynol a sifil unrhyw unigolyn hyn gan
unrhyw un neu unrhyw rai arall”* Gall cam-drin fod yn weithred unigol neu’n un sy’n digwydd yn
barhaus a gall ymddangos mewn nifer o ffurfiau gwahanol, gan gynnwys:

cam-drin yn gorfforol;
cam-drin yn ariannol;
cam-drin yn emosiynol;
cam-drin yn rhywiol
esgeulustod.

Mae cam-drin yn digwydd yng nghartrefi’r bobl eu hunain, mewn cartrefi gofal, ysbytai,
canolfannau dydd a lleoliadau a chymunedau preswyl eraill. Yn groes i’r hyn a ganfyddir yn
gyffredin gan y cyhoedd, cyflawnir cam-drin fwyaf aml gan bobl yr ymddiriedir ynddynt gan y
dioddefwr ac sydd @ pherthynas gydag ef/hi. Mae ymchwil yn dangos bod cam-drin yn digwydd
fwyaf cyffredin mewn cartrefi pobl eu hunain. Mae pob sefyllfa’n unigryw ac mae’n rhaid bod
sefydliadau ac asiantaethau’n gallu ymateb yn hyblyg ac yn briodol i'r amgylchiadau unigol a
wynebir gan yr unigolyn hwnnw.

Mae corff sylweddol o dystiolaeth yn bodoli yng Nghymru sy’n dangos yr angen i gryfhau trefniadau
amddiffyn oedolion. Bwriad y papur hwn yw ategu siarter Age Cymru Dileu Camdriniaeth drwy
fyfyrio ar y dystiolaeth sydd ar gael ar gyfer y galwadau mae’n eu gwneud, gan ystyried
adroddiadau ac argymhellion ar y materion ac egwyddorion allweddol.

Egwyddor 1blaenoriaethu diogelwch

Rydym yn credu y dylai Llywodraeth Cymru ddeddfu a chryfhau canllawiau i sicrhau bod pob
asiantaeth yn ymrwymo i fynd i’r afael G cham-drin oedolion fel blaenoriaeth. Mae’n rhaid i
ddatblygu unrhyw fframwaith deddfwriaethol newydd sicrhau bod yr unigolyn sydd mewn perygl
o gael ei niweidio wrth ganol unrhyw asesiad, penderfyniad neu gam gweithredu a gymerir.

Yng Nghymru, nid oes unrhyw fframwaith deddfwriaethol unigol ar gyfer diogelu oedolion sy’n
gosod cyfrifoldebau a phwerau clir ar gyfer asiantaethau allweddol. Er enghraifft, ni roddwyd
unrhyw ddyletswydd statudol glir ar gyrff cyhoeddus yng Nghymru i ymchwilio i achosion o
gam-drin pobl hyn neu’r posibilrwydd o gam-drin yr henoed.

Mae’r fframwaith yng Nghymru ar gyfer ymateb i achosion o gam-drin oedolion sy’n agored i niwed
yn gyfuniad o statud a chyfraith gwlad, a chanllawiau Llywodraeth Cymru i awdurdodau lleol, Mewn
Dwylo Diogel. > Mae’r olaf yn ymateb i brosesau yn bennaf, ac, fel canllaw, nid yw’n cynnwys unrhyw
bwerau i alluogi awdurdodau lleol i amddiffyn dioddefwyr cam-drin. Byddai dyletswyddau a
hawliau clir, sy’n sicrhau yr amddiffynnir oedolion yn statudol, yn helpu i adeiladu ar drefniadau
presennol ac i gefnogi ac amddiffyn oedolion sydd mewn perygl o gael eu cam-drin.

Daeth Athrofa Iechyd a Gofal Cymdeithasol Cymru i’r casgliad hwn yn eu hadolygiad o Mewn
Dwylo Diogel:

“Mae’n rhaid i ddiogelu oedolion sydd mewn perygl o gael eu cam-drin na allant amddiffyn eu buddion
eu hunain fod @’r un statws a blaenoriaeth ddeddfwriaethol ag amddiffyn plant.” (Medi 2010)°

Sylwodd yr Arglwydd Ustus Munby yn ei araith “At what point is safequarding abuse?” (Ionawr 2011):

“..y ffaith hynod yw bod yr agenda “diogelu” ffurfiol mewn perthynas ag oedolion sy’n agored i
niwed yn dibynnu’n gyfangwbl ar Ganllawiau ar Faterion Gweinidogion ac fel arall nid oes ganddo
unrhyw sail statudol - sefyllfa, nid yw’n syndod, a all beri i awdurdodau lleol fod yn ansicr ynglyn é’u
swyddogaethau a’u cyfrifoldebau yn y maes hanfodol hwn”*

Rydym yn credu y dylai Llywodraeth Cymru gyflwyno deddfwriaeth i gydgrynhoi a chryfhau
dyletswyddau a phwerau presennol i gorff cyfraith unigol sy’n grymuso’r rhai sy’n gweithio ym
maes amddiffyn oedolion ac sy’n rhoi mwy o amddiffyniad i oedolion sydd mewn perygl o gael eu
cam-drin.

Mae deddfu yn un o ystod o offer sydd angen cael eu defnyddio er mwyn amddiffyn oedolion rhag
cael eu cam-drin, gan gynnwys canllawiau, polisiau a hyfforddiant wedi’u cryfhau, ac
ymwybyddiaeth gyhoeddus a mynediad at wasanaethau eirioli wedi’'u cynyddu. Mae’r Mesur
Gwasanaethau Cymdeithasol (Cymru) sydd ar ddod, yn rhoi cyfle pwysig i Lywodraeth Cymru gryfhau
gweithdrefnau amddiffyn oedolion drwy ddyletswyddau cadarn, a dylai hyn gyd-fynd @ chanllawiau
wedi’'u hadnewyddu ar gyfer ymarferwyr. Mae’n rhaid i ddatblygu unrhyw fframwaith deddfu statudol
newydd sicrhau bod yr unigolyn sydd mewn perygl o gael ei niweidio wrth ganol y broses a bod ar
bob asiantaeth ddyletswydd i ymgysylltu &@’i gilydd er mwyn amddiffyn yr oedolyn hwnnw.



Mae Deddf Hawliau Dynol 1998 yn rhoi fframwaith i fynd i'r afael @ cham-drin oddi wrtho oherwydd ei
fod yn rhoi effaith i'r Confensiwn Ewropeaidd ar Hawliau Dynol yng nghyfraith y DU. Mae Erthygl 3 y
confensiwn yn dweud bod gan bobl hawl i fod yn rhydd rhag cael eu poenydio, a’u trin mewn ffordd
greulon neu ddiraddiol ac felly mae’n uniongyrchol berthnasol mewn achosion o gam-drin. Mae
egwyddorion creiddiol hawliau dynol yn cynnwys tegwch, parch, cydraddoldeb ac urddas a dylid
adeiladu fframwaith deddfwriaethol wedi’i gryfhau a chanllawiau atodol ar yr egwyddorion hyn.



Dyletswydd i ymchwilio i bryderon candrin

Byddai dyletswydd statudol glir i ymchwilio i gam-drin posibl yn sicrhau ymagwedd amserol a
chyson i ymchwilio ac asesu risg ledled Cymru, fel y caiff oedolion a gafodd eu cam-drin, neu yr
ambheuir y cawsant eu cam-drin, eu hamddiffyn ac y caiff yr holl fesurau priodol eu rhoi ar waith
yn effeithiol.

Byddai’r ddyletswydd hon i ymchwilio yn cael ei gweithredu ar y dechrau gan staff y Gwasanaethau
Cymdeithasol, wrth ymgynghori G chyrff cyhoeddus eraill megis yr heddlu neu wasanaethau iechyd
os yw’n briodol. Mae ymholiadau cynnar o ran diogelwch a lles unigolyn yn hanfodol i atal rhagor o
gam-drin ac i gefnogi’r unigolyn i reoli risg. Lle na thybir bod cam-drin wedi digwydd ond sylwir ar
risgiau i ddiogelwch, gall y ddyletswydd i ymchwilio fod yn fecanwaith ar gyfer gwneud staff
amlasiantaeth yn ymwybodol o anghenion cymorth sy’n newid, ac felly cyfrannu at brosesau
diogelu ehangach drwy gofnodi ac adrodd wedi’u cryfhau.

Mae nifer o adroddiadau annibynnol diweddar wedi ystyried mecanweithiau adrodd presennol:
Comisiwn y Gyfraith, Gofal Cymdeithasol i Ooedolion, Mai 2011

Yn Argymbhelliad 39 eu hadolygiad o gyfraith gofal cymdeithasol i oedolion, argymhellodd Comisiwn
y Gyfraith y dylai statud newydd :

“(1) ddarparu’n glir bod ar awdurdodau gwasanaethau cymdeithasol lleol y brif ddyletswydd
cydlynu ar gyfer diogelu;
(2) rhoi dyletswydd ar awdurdodau gwasanaethau cymdeithasol lleol i ymchwilio i achosion
amddiffyn oedolion, neu berii ymchwiliad gael ei wneud gan asiantaethau eraill, mewn
achosion unigol” (t113)

Bwrdd Prosiect Amddiffyn Oedolion Agored i Niwed, Arolygiad Cenedlaethol o Amddiffyn
Oedolion - Trosolwg Cymru Gyfan, Chwefror 2011

Cydnabyddodd y Bwrdd yn Argymbhelliad 1 eu hadroddiad y dylid rhoi ystyriaeth deilwng i:

“Roi dyletswydd i asiantaethau a darparwyr gwasanaeth ymchwilio i bryderon mewn perthynas &
cham-drin” (t12)

Arolygiaeth Gofal a Gwasanaethau Cymdeithasol Cymru (AGGCC), National Inspection of Adult
Protection: All Wales Overview, Mawrth 2010

“Caiff ansawdd yr ymateb i honiadau o gam-drin ei beryglu’n aml gan fethiant i gyflwyno a chofnodi
asesiadau a chynlluniau gweithredu; mae hyn yn enwedig o wir yn achos asesiadau risg a chynlluniau
rheoli risg. Yn rhannol mae hyn yn adlewyrchu anhawster mwy treiddiol o ran canolbwyntio ar
ganlyniadau ar gyfer defnyddwyr gwasanaeth ym maes gwasanaethau cymdeithasol.” (t3)



Dyletswydd i rannu gwybodaeth

Mae’n rhaid rhannu gwybodaeth cyn gynted ag y bo modd fel bod gan ymholiad neu ymchwiliad
dilynol adroddiad llawn am anghenion ac amgylchiadau unigolyn, yn ogystal 6 cham-drin a
amheuir, neu gam-drin gwirioneddol, presennol neu hanesyddol.

Byddai’'r ddyletswydd hon yn sicrhau bod staff y gwasanaethau cymdeithasol yn cael mynediad
amserol i wybodaeth am anghenion ac amgylchiadau unigolyn, a byddai’n gweithredu fel offeryn
pwerus wrth atal cam-drin. Er mwyn ymgysylltu’n sensitif ac yn effeithiol gydag unigolyn er mwyn
lleihau’r risg 0 gam-drin, mae’n rhaid i'r staff gael mynediad i wybodaeth am sefyllfa’r unigolyn
hwnnw. Bydd y math o wybodaeth sydd ei hangen yn benodol i anghenion yr unigolyn ac mae
ystyriaeth drylwyr o ba gyrff a darparwyr gwasanaeth a ddylai fod o dan ddyletswydd i rannu
gwybodaeth yn hanfodol. Mae gan yr heddlu a staff iechyd, yn enwedig meddygon teulu a staff yny
gymuned rdl allweddol i'w chwarae wrth ddarparu gwybodaeth werthfawr, ac mae’n hanfodol eu
bod yn llawn ymwybodol o unrhyw ddyletswydd newydd ac yn ymgysylltu & hi.

Hefyd mae cyrff eraill wedi ystyried gwerth dyletswydd i rannu gwybodaeth:

Bwrdd Prosiect Amddiffyn Oedolion Agored i Niwed, Adroddiad Bwrdd Prosiect Amddiffyn
Oedolion Agored i Niwed, Chwefror 2011

Cydnabyddodd y Bwrdd yn Argymbhelliad 1 eu hadroddiad y dylid rhoi ystyriaeth deilwng i:
“Roi dyletswydd statudol ar asiantaethau a darparwyr gwasanaeth i rannu gwybodaeth” (t12)
Comisiwn y Gyfraith, Gofal Cymdeithasol i Oedolion, Mai 2011

Gwerthusodd Comisiwn y Gyfraith ganfyddiadau eu hymgynghoriad ar y mater yn eu hadroddiad ar
Ofal Cymdeithasol i Oedolion:

“Mewn perthynas @ rhannu gwybodaeth, rydym yn cydnabod bod llawer o ymgynghoreion wedi
adrodd bod hyn yn achosi anawsterau ymarferol ac rydym felly yn awgrymu y dylai’r cod ymarfer
roi canllawiau ar sut y dylai’r ddyletswydd gael eu rhoi ar waith er mwyn sicrhau y rhennir
gwybodaeth yn effeithiol ac yn gyfreithlon.” (t183)



Dyletswydd i gydweithredu mewn ymchwiliadau

Byddai dyletswydd ar gyrff cyhoeddus, gan gynnwys awdurdodau lleol, iechyd, yr heddlu a thai i
gydweithredu yn sicrhau bod pob asiantaeth yn dod &'i harbenigedd penodol i weithdrefnau
amddiffyn oedolion. Byddai’r ddyletswydd hon i gydweithredu yn sicrhau y byddai gofyn i’r staff
sydd @&’r set sgiliau a’r pwerau mwyaf priodol wneud ymholiadau, cynnal ymchwiliadau a lleihau’r
risg o gam-drin posibl.

Mae ystod o gyrff mae’n rhaid egluro eu hymrwymiad strategol i amddiffyn oedolion, er mwyn
grymuso staff i weithio gyda’i gilydd yn fwy effeithiol er mwyn mynd i’r afael & cham-drin. Yn aml
mae cam-drin yn gymhleth a gall effeithio ar unigolyn mewn ystod eang o ffyrdd, gan gynnwys yn
gorfforol, yn emosiynol, ac yn ariannol. Gall arbenigedd o ran cefnogi unigolyn i amddiffyn ei hun
rhag cam-drin fod ar draws ystod o asiantaethau, yn dibynnu ar fanylion amgylchiadau unrhyw
unigolyn. Mae cydweithredu amlasiantaeth yn hanfodol wrth sicrhau y gwneir unrhyw
benderfyniadau neu gamau gweithredu wrth gadw anghenion a dymuniadau unigolyn mewn
golwg, er mwyn hyrwyddo eu lles, hapusrwydd a diogelwch yn gyffredinol.

Cydnabyddodd Bwrdd Prosiect Amddiffyn Oedolion Agored i Niwed yr angen i Lywodraeth Cymru
ystyried “rhoi dyletswydd statudol ar asiantaethau a darparwyr gwasanaeth i gydweithredu ar
ymchwiliadau i gam-drin oedolion.” *Mae’n hynod o gadarnhaol sylwi bod llawer o gyrff sy’n
cynrychioli pobl broffesiynol sy’n ymwneud ag amddiffyn oedolion wedi cydnabod pwysigrwydd
cydweithredu ac ymrwymiad amlasiantaeth i fynd i'r afael @ cham-drin oedolion.

Arolygiaeth Gofal Iechyd Cymru, Diogelu ac Amddiffyn Oedolion Agored i Niwed yng Nghymru:
Adolygiad o’r trefniadau ar draws Gwasanaeth Iechyd Gwladol Cymru, Mawrth 2010

“Rydym felly yn argymell y dylai sefydliadau’r GIG ddangos ymrwymiad a chefnogaeth i Fforymau
Amddiffyn Oedolion Rhanbarthol a Phwyllgorau Ardal ar Amddiffyn Oedolion drwy

sicrhau bod adnoddau digonol ar gael a bod uwch aelod o staff yn bresennol, sydd @ gwybodaeth
fanwl am yr agenda diogelu a sydd @ hynafedd digonol i wneud penderfyniadau a chyflwyno
adnoddau ar ran ei sefydliad.” [Argymhelliad 9] (t17)

Arolygiaeth Gofal a Gwasanaethau Cymdeithasol Cymru (AGGCC), Cenedlaethol o Amddiffyn
Oedolion - Trosolwg Cymru Gyfan,, Mawrth 2010

“Rhoddir y rél arweiniol i awdurdodau lleol o ran datblygu polisiau a gweithdrefnau gan Mewn
Dwylo Diogel, ond heb ddyletswydd gyfreithiol benodol i gydweithredu, dim ond gallu cyfyngedig
sydd ganddynt i gyflawni ymglymiad llawn asiantaethau partner.”(t19)

Comisiwn y Gyfraith, Gofal Cymdeithasol i Oedolion, Mai 2011
Daw Argymhelliad 71 i’r casgliad y dylai’r statud gynnwys dyletswydd i gydweithredu wedi’i gwella:

“Byddai’n ofynnol i’r asiantaeth a ofynnwyd amdani roi ystyriaeth deilwng i’r cais, ac os bydd yn
gwrthod cydweithredu byddai’n ofynnol roi rhesymau ysgrifenedig. Byddai’r ddyletswydd hefyd yn
ei wneud yn ofynnol i awdurdod y gwasanaethau cymdeithasol roi ystyriaeth i geisiadau i
gydweithredu gan gyrff eraill a rhoi rhesymau ysgrifenedig os bydd yn penderfynu peidio a
chydweithredu.” (t184)



Dyletswydd i roi gwybod am bryderon o gaidrin posibl

Dylai staff a phobl broffesiynol a ddiffinnir, gan gynnwys gweithwyr iechyd a gofal cymdeithasol,
fod o dan ddyletswydd i ddiogelu oedolion sy’n agored i niwed, sy’n cynnwys rhoi gwybod am gam-
drin a cham-drin a amheuir i’r awdurdodau perthnasol. Byddai dyletswydd i roi gwybod yn rhoi mwy
o hyder i staff o ran mynd i’r afael & cham-drin a amheuir.

Byddai dyletswydd ar weithwyr yn sicrhau y rhoddir i amddiffyn oedolion y flaenoriaeth a’r sylw a
haeddir gan y rhai sy’n cymryd rhan mewn darparu gwasanaethau. Mae dyletswydd broffesiynol yn
offeryn defnyddiol os yw staff yn poeni am godi pryderon am gydweithwyr. Rydym yn ymwybodol
bod rhai cyrff yn ofnus am y galw am ddyletswydd o'r fath, er enghraifft, mae Pryder Cyhoeddus yn
y Gwaith wedi esbonio yn eu hadroddiad Speaking up for vulnerable adults: What the whistleblowers
say (Ebrill 2011):

“Y risg o ran gosod dyletswydd i adrodd ar gyfer sefydliad yw os bydd staff yn teimlo’n rhy ofnus i
siarad ar unwaith ni fyddant byth yn gwneud felly, rhag ofn y byddant eu hunain yn destun dial
hefyd. Mae hyn yn peryglu ansawdd y dystiolaeth sydd ar gael a’r gallu i gymryd camau gweithredu
yn erbyn y troseddwyr go iawn. Yn y pen draw bydd hyn yn tanseilio hyder yn y system.” (t15)

Rydym o’r farn na ddylid gweld y ddyletswydd ar weithwyr i roi gwybod am gam-drin a amheuir fel llwybr
llygad i ymrwymiad strategol a diwylliannol gan asiantaethau allweddol o ran mynd i'r afael & cham-drin
oedolion. Mae’n rhaid i ddyletswydd fod ynghyd & chanllawiau cadarn er mwyn i asiantaethau gefnogi
staff i godi pryderon yn gyfrinachol, gyda pharch cadarn am ddiogelwch a lles y staff. Mae’r cyfuniad hwn
o ddyletswydd broffesiynol ac ymrwymiad y sefydliad i atal cam-drin yn hanfodol er mwyn grymuso’r
staff i weithredu yn 6l eu harbenigeddau a phryderon ynglyn ag adrodd.

Bwrdd Prosiect Amddiffyn Oedolion Agored i Niwed, Adroddiad Bwrdd Prosiect Amddiffyn
Oedolion Agored i Niwed, Chwefror 2011

Cydnabyddodd y bwrdd yr angen i ystyried “Rhoi dyletswydd ar weithwyr yn y sector gofal i roi
gwybod am bryderon sy’n gysylltiedig 6 cham-drin."(t11)

Yn ogystal & hyn, “Mae’r Bwrdd yn sylwi ar y pryderon eang ei bod yn ymddangos bod llawer o gam-
drin heb ei adrodd neu heb ei adrodd yn rhwydd a bod achwyn yn parhau i fod yn beryglus iawn ar
gyfer unigolion sy’n pryderu. Argymhellir bod y Fforwm Cymru Gyfan yn canolbwyntio ar y maes
pryder hwn mewn gwaith amddiffyn oedolion.” (t21)

Arolygiaeth Gofal Iechyd Cymru, Diogelu ac Amddiffyn Oedolion Agored i Niwed yng Nghymru:
Adolygiad o’r trefniadau ar draws Gwasanaeth Iechyd Gwladol Cymru, Mawrth 2010

“Mae’n bwysig y gwelir diogelu oedolion yn fater i bawb a dylid annog ymagwedd tim. Dylai
byrddau sicrhau bod yr holl staff yn glir am eu rél a’u cyfrifoldebau unigol o ran diogelu a bod
llinellau clir o ran atebolrwydd o’r Bwrdd i’r staff rheng flaen.” (t17)

Mae Arolygiaeth Gofal Iechyd Cymru hefyd yn cydnabod yr angen i amddiffyn staff rhag risg
personol neu broffesiynol:

“Dylai sefydliadau’r GIG sicrhau bod canllawiau wedi’u sefydlu ar gyfer staff i’'w galluogi i gael eu
grymuso i godi pryderon am gydweithwyr.” (Argymhelliad 17) (t33)



Egwyddor 2amddiffyn rhag niwed a pharchu dewisiadau

Mae’n rhaid i lais yr unigolyn mewn perygl fod yn ganolog i’r holl waith amddiffyn oedolion:
dylai eu barnau a’u dymuniadau arwain sut y gwneir penderfyniadau a chamau gweithredu i
reoli risg. Mae’n rhaid i rymuso unigolion i gydnabod risg a chynnal eu hunain fod yn werth
craidd wrth amddiffyn oedolion.

Dylai amddiffyn oedolion ganolbwyntio ar gefnogi gallu’r unigolyn i reoli risg drwy gymryd rhan yn
ystyrlon mewn prosesau a phenderfyniadau ble bynnag y bo’n bosibl. Mae hyn yn hanfodol er
mwyn sicrhau y cymerir camau gweithredu i atal cam-drin gyda pharch am ymreolaeth, anghenion
a dymuniadau’r unigolyn.

Archwiliodd yr Arglwydd Ustus Munby yr elfen bwysig hon o ddiogelu yn ei araith At What point is
safeguarding abuse? An address by Lord Justice Munby to the Action on Elder Abuse Conference: The
Role of Lawyers in Safeguarding Adults, (Llundain, Ionawr 2011):

“Y pwynt sylfaenol yw y dylai gwneud penderfyniadau gan yr awdurdod cyhoeddus ymgysylltu'n
briodol ac yn ystyrlon gyda P a chyda phartner, perthnasau a gofalwyr P. Nid yw rhwymedigaethau’r
Wladwriaeth o dan Erthygl 8 [Confensiwn Ewropeaidd ar Amddiffyn Hawliau Dynol a Rhyddid
Sylfaenol] yn wirioneddol yn unig; maent hefyd yn drefniadol. Mae’n rhaid caniatdau i’r rhai yr
effeithir arnynt gymryd rhan yn effeithiol yn y broses gwneud penderfyniadau. Mae’n annerbyniol
ac yn wir yn sarhaus - ac yn doriad cyfreithadwy Erthygl 8 - i awdurdod lleol benderfynu heb
gyfeirio at P a’i gofalwyr, beth sydd i’'w wneud ac wedyn dweud y penderfyniad wrthynt - ei “rannu”
gyda nhw.”®

Nid oes gan rai oedolion y gallu i gymryd rhan mewn gweithdrefnau diogelu neu mae’n bosibl bod
rhai yn gallu cymryd rhan mewn ffordd gyfyngedig . Rydym yn credu y dylid cefnogi pob unigolyn i
gymryd rhan yn ystyrlon mewn trafodaethau a phenderfyniadau ynglyn ag amddiffyn oedolion
mor bell ag y gallant, a phan fydd unigolyn y methu cymryd rhan, dylid dilyn penderfyniadau ar
fuddion pennaf, wrth ymgynghori ag eiriolwr annibynnol ac yn seiliedig ar yr holl dystiolaeth sydd ar
gael o ddymuniadau’r unigolyn.



Cyflwyno dyletswydd i ddarparu cymorth eirioli annibynnol lle bo ei angen

Mae eirioli’'n amhrisiadwy er mwyn sicrhau y cynhelir hawliau dynol pobl. Mae pobl yn arbennig o
agored i niwed pan fyddant yn cael eu cam-drin ac yn aml nid oes ganddynt neb i wrando ar eu
hofnau, i'w cefnogi i wneud dewisiadau gwybodus a llywio trwy gymhlethdodau ymchwiliad
amddiffyn oedolion. Mae’n rhaid i Awdurdodau Lleol sicrhau y cynigir cymorth i ddioddefwyr honedig
cyn gynted ag y bo modd er mwyn sicrhau eu bod wrth ganol y penderfyniadau am eu bywyd.

Darganfyddodd ymchwil Age Cymru i ddarpariaeth eirioli ar gyfer pobl hyn yng Nghymru fod un
eiriolwr a delir ar gyfer 17,000 o bobl hyn yng Nghymru.” Mae hyn yn annerbyniol, ac mae’n rhoi
llawer o bobl hyn mewn perygl o beidio & chael eu clywed a pheidio G derbyn y cymorth sydd ei
angen er mwyn gwneud dewisiadau pwysig am eu diogelwch eu hunain.

Mae gwasanaethau eirioli yn chwarae rél hanfodol o ran cefnogi pobl sy’n cael eu cam-drin neu a
gafodd eu cam-drin drwy eu grymuso i fynegi eu barnau ac ymarfer eu hawliau. Caiff eiriolwyr eu
hyfforddi i hyrwyddo hawl rhywun i fod yn ddiogel, rhoi’r newyddion diweddaraf iddynt a’u cadw’n
ymglymedig ac wedi’'u grymuso drwy gydol y prosesau heriol hyn. Rydym yn credu bod eirioli yn
chwarae rél bwysig o ran adeiladu hyder a chapasiti unigolyn am hunanbenderfyniad, sy’n
allweddol o ran rheoli’r risg o ragor o gam-drin.

Buom yn falch o weld cydnabyddiaeth gref o bwysigrwydd y gwasanaethau eirioli drwy
adroddiadau diweddar. Yn nodedig, mae hyn yn cynnwys Athrofa Iechyd a Gofal Cymdeithasol
Cymru® a Bwrdd Prosiect Amddiffyn Oedolion Agored i Niwed a argymhellodd y dylid ymchwilio i
ddyletswydd i ddarparu eiriolaeth:

“...dylai’r Fforwm Cymru Gyfan fapio a gweld darpariaeth eiriolaeth ar gyfer yr holl grwpiau
cleientiaid sy’n oedolion ac yn nodi cyllid er mwyn mynd i’r afael &'r bylchau o ran darpariaeth.
Mae’r Bwrdd yn gweld Eiriolaeth yn hanfodol wrth gynorthwyo a chefnogi unigolion i gael eu clywed
a dweud eu dweud am yr hyn maent ei eisiau.’”

Comisiwn y Gyfraith, Gofal Cymdeithasol i Oedolion, Mai 2011

